
VI. KASUSASTRAN

A. Rumpakan adhapur puisi Jawa gagrag anyar ing ngisor iki wacanen batin lan rasakna temenan !


MBARANG

Bocah cilik manis, kakang adhi
runtang-runtung nyang endi-endi
nyangking angklung saka bumbung
mlebu lurung metu lurung

Bocah cilik manis kedhana-kedhini
runtang-runtung mbarang saparan-paran
ngupa-boga nyambung panguripan sadulitan
nambal nistha sing lunga teka wira-wiri, nrenyuhi

Nembangi lagu-lagu, memelasi
mbukak babad ngenesi ati
koncatan bapa biyung dheweke tininggal keri

Bocah cilik manis kedhana-kedhini
runtang-runtung nyang endi-endi
dina-dina uripe kaliput ayang-ayangane mega





Dyan A nimataya Soer,

                  1959



B. Rumpakan puisi Jawa gagrag anyar ing dhuwur iku, ucapna ing ngarep kelas kanthi lagu lan mimik kang cocog karo isine !



C. Rumpakan 2 pada ing ngisor iki apa bisa kagolongake rumpakan puisi Jawa gagrag anyar ? Terangna buktine !



(1). Dhuh Pangeran mugi paringa aksami,

 dhumateng kawula,

 bangsa Indonesia sami,

 tebihna saking cintraka.


(2). Mung Paduka ingkang kawula tangisi,

 reribet rubeda,

 piala samya sumingkir,

 saking kuwaos Paduka.






D. Gawea kliping rumpakan puisi Jawa gagrag anyar 3 judul bae !

